37




39


№ 100 от 30.04.2025
[bookmark: _Hlk37687882]Қазақстан Республикасының
Оқу-ағарту министрінің
2025 жылғы «___» _________
№___ бұйрығына 3-қосымша


Қазақстан Республикасы
Білім және ғылым министрінің
2018  жылғы «28» қыркүйектегі
№ 509 бұйрығына  3-қосымша



Техникалық және кәсіптік, орта білімнен кейінгі білім берудің Республикалық оқу-әдістемелік кеңесінің қызметі туралы ереже
 
1-тарау. Жалпы ереже

1. Осы Техникалық және кәсіптік, орта білімнен кейінгі білім берудің республикалық оқу-әдістемелік кеңесінің қызметі туралы ереже Қазақстан Республикасының «Білім туралы» Заңының 5-бабының 52) тармақшасына сәйкес әзірленді және техникалық және кәсіптік, орта білімнен кейінгі білім берудің Республикалық оқу-әдістемелік кеңесінің қызмет тәртібін айқындайды.  
2. Техникалық және кәсіптік, орта білімнен кейінгі білім берудің Республикалық оқу-әдістемелік кеңесі (бұдан әрі – РОӘК) - техникалық және кәсіптік, орта білімнен кейінгі білім берудің бейіндер бойынша оқу-әдістемелік бірлестіктерінің (бұдан әрі – ОӘБ) оқу-әдістемелік жұмысына жалпы басшылықты жүзеге асыратын тұрақты жұмыс істейтін консультативтік-кеңесші орган. 
3. «Talap» коммерциялық емес акционерлік қоғамы (бұдан әрі – жұмыс органы) РОӘК жұмыс органы болып табылады. 
4. РОӘК өз қызметінде Қазақстан Республикасының Конституциясын, Қазақстан Республикасының заңдарын және Қазақстан Республикасының өзге де нормативтік құқықтық актілерін, сондай-ақ осы Ережені басшылыққа алады.

2-тарау. РОӘК қызметінің тәртібі

5.  РОӘК құрамын білім беру саласындағы уәкілетті орган құрады. 
РОӘК құрамына оқу-ағарту, ғылым және жоғары білім, денсаулық сақтау, мәдениет және ақпарат, туризм және спорт, қорғаныс, еңбек және халықты әлеуметтік қорғау саласындағы уәкілетті органдардың, «Атамекен» Ұлттық кәсіпкерлер палатасының, «Talap» коммерциялық емес акционерлік қоғамының өкілдері, облыстардың, республикалық маңызы бар қалалардың білім басқармасының техникалық және кәсіптік білім беру бөлімдерінің басшылары, техникалық және кәсіптік, орта білімнен кейінгі білім беру ұйымдарының Директорлар кеңесінің төрағалары, техникалық және кәсіптік, орта білімнен кейінгі білім берудің бейіндер бойынша оқу-әдістемелік бірлестіктерінің төрағалары кіреді. 
6.  РОӘК өз қызметін ағымдағы жылға арналған жұмыс жоспарына сәйкес жүзеге асырады.      
Жұмыс жоспары РОӘК мүшелерінің ұсыныстары негізінде әзірленеді және осы Ережеге сәйкес РОӘК отырысында бекітіледі. 
7. РОӘК отырыстары қажеттілігіне қарай РОӘК шешімі бойынша, бірақ тоқсанына кемінде бір рет өткізіледі. РОӘК мүшелері отырысқа ауыстыру құқығынсыз жеке өзі қатысады.
8. РОӘК төрағасы РОӘК қызметін ұйымдастырады, РОӘК шешімдерін іске асыру жөніндегі қызметті үйлестіреді. РОӘК отырысын РОӘК төрағасы немесе оның орнындағы адам жүргізеді.
9. РОӘК отырысында хаттама жүргізіледі, оған РОӘК төрағасы қол қояды және Жұмыс органының тиісті интернет-ресурсында жарияланады.
10. Отырыстарды өткізудің өзге де мәселелерін РОӘК осы Ережеге сәйкес дербес айқындалады.
11. РОӘК отырысы оның мүшелерінің жалпы санының кемінде үштен екісі қатысқан кезде заңды деп есептелінеді. 
12. РОӘК шешімдері РОӘК мүшелерінің қарапайым көпшілік даусымен ашық дауыс беру арқылы қабылданады. Дауыстар тең болған кезде РОӘК төрағасының дауысы шешуші болып табылады.
13. РОӘК хатшысы РОӘК отырыстарын дайындау мен өткізудің ұйымдастырушылық мәселелерін шешуді қамтамасыз етеді, іс қағаздарын жүргізеді. Хатшы РОӘК мүшесі болып табылмайды және шешім қабылдау кезінде дауыс беруге құқығы жоқ.
14. РОӘК сараптамалық кеңестер құруға және олардың қызметі туралы ережелерді бекітуге құқылы. Сараптамалық кеңестер зерттелетін мәселелер бойынша қорытындылар жасайды және оларды РОӘК қарау үшін ұсынады.
15. РОӘК мүшесінің ерекше пікірі жазбаша түрде баяндалады және отырыс хаттамасына қоса беріледі.
16. РОӘК қызметі ақысыз негізде жүзеге асырылады.

3-тарау. РОӘК өкілеттіктері

17.  РОӘК келесі өкілеттіктерге ие:
1) орталық және жергілікті мемлекеттік органдардың, техникалық және кәсіптік, орта білімнен кейінгі білім беру саласындағы ведомстволық бағынысты ұйымдардың, техникалық және кәсіптік, орта білімнен кейінгі білім беру ұйымдарының (бұдан әрі – ТжКОБ) орындауы үшін міндетті шешімдер қабылдау; 
2) еңбек нарығының болжамды қажеттіліктерін ескере отырып, экономиканың түрлі салалары бойынша техникалық және кәсіптік, орта білімнен кейінгі білім беру жүйесінде кадрлар даярлау мәселелерін қарастыру;
3) ТжКОБ қызметін реттейтін нормативтік құқықтық актілерді және оқу-әдістемелік құжаттарды жетілдіру бойынша ұсынымдар әзірлеу;
4) ОӘБ ұсыныстарын қарастыру және оқытудың инновациялық технологияларын енгізу бойынша ұсыныстар әзірлеу;
5) техникалық және кәсіптік, орта білімнен кейінгі білім беру саласындағы әлеуметтік серіктестік жөніндегі комиссиялармен, сондай-ақ жоғары және жоғары оқу орнынан кейінгі білім беру ұйымдарымен білім беру мазмұнының сабақтастығын қамтамасыз ету мақсатында өзара байланысу мәселелерін қарастыру;
6) ТжКОБ білім беру процесін жетілдіру және әдістемелік қамтамасыз ету бойынша құжаттарды қарастыру және бекіту;
7) техникалық және кәсіптік, орта білімнен кейінгі білім беруді іске асыратын ұйымдар үшін олардың авторларын (бірлескен авторларын) көрсете отырып, сараптамадан өткен, ұсынылатын оқулықтардың, оқу-әдістемелік кешендердің және оқу-әдістемелік құралдардың тізбесін қалыптастыру;
8) зерттелетін мәселелер бойынша сараптама кеңестерінің    қорытындыларын қарастыру және тиісті шешімдерді бекіту;
9) техникалық және кәсіптік, орта білімнен кейінгі білім берудің бейіндер бойынша оқу-әдістемелік бірлестіктерін қалыптастыру және РОӘК хаттамасымен бекіту;
10) техникалық және кәсіптік, орта білімнен кейінгі білім берудің бейіндер бойынша оқу-әдістемелік бірлестіктерін іріктеу өлшемшарттарын бекіту;
11) білім беру саласындағы уәкілетті орган бекітуге ұсынылатын бейіндер бойынша техникалық және кәсіптік, орта білімнен кейінгі білім берудің оқу-әдістемелік бірлестіктерін іріктеуді жүзеге асыру.

30.04.2025 10:40 Оспан Еділ Сабырұлы

